
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Семьяяслы (öтка батьлы либö мамлы) 2008 во январ 1 лунсянь заводитöмöн мöд кага да водзö лоысь челядьöс чужтігöн (пи, ныв пыдди босьтігöн) оланін стрöитöм либö ньöбöм вылö босьтöм кредитлысь юкöн вештöм вылö  компенсацияöн социальнöй мынтöмъяс сетан пöрадок йылысь

"2008 – 2012 вояс вылö "Оланін" торъя мога республиканскöй уджтас йылысь" Коми Республикаса Оланпас олöмö пöртöм могысь Коми Республикаса Правительство шуис:

1. Вынсьöдны Семьяяслы (öтка батьлы либö мамлы) 2008 во январ 1 лунсянь заводитöмöн мöд кага да водзö лоысь челядьöс чужтігöн (пи, ныв пыдди босьтігöн) оланін стрöитöм либö ньöбöм вылö босьтöм кредитлысь юкöн вештöм вылö  компенсацияöн социальнöй мынтöмъяс сетан пöрадок содтöдын индöм серти.

2. Индыны Коми Республикаса экономика сöвмöдан министерствоöс тайö шуöмлöн 1 пунктын индöм социальнöй мынтöмъяс сетöм кузя удж котыртысьöн.

3. Уполномочитны Коми Республикаса архитектура, стрöитчöм да коммунальнöй овмöс министерствоöс индыны оланін öтувъя плöщадь öти квадратнöй метрлысь шöр рыночнöй донсö, мый артыштöма тайö шуöмлöн 1 пунктын индöм социальнöй мынтöмлысь ыдждасö индöм вылö.
4. Тайö шуöмсö олöмö пöртöм бöрся видзöдны Коми Республикаса Юралысьöс вежысь – Коми Республикалöн сьöм овмöсса министр В.М. Гайзерлы.

5. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысьöс

Медводдза вежысь                                                                                  П.Орда

Сыктывкар

2008 вося июль 24 лун

199 №

ВЫНСЬÖДÖМА

Коми Республикаса Правительстволöн

2008 во июль 24 лунся 199 №-а шуöмöн

(содтöд)

Семьяяслы (öтка батьлы либö мамлы) 2008 во январ 1 лунсянь заводитöмöн мöд кага да водзö лоысь челядьöс чужтігöн (пи, ныв пыдди босьтігöн) оланін стрöитöм либö ньöбöм вылö босьтöм кредитлысь юкöн вештöм вылö  компенсацияöн социальнöй мынтöмъяс сетан
ПÖРАДОК
1. Тайö Пöрадокыс урчитö семьяяслы (öтка батьлы либö мамлы) 2008 во январ 1 лунсянь заводитöмöн мöд кага да водзö лоысь челядьöс чужтігöн (пи, ныв пыдди босьтігöн) оланін стрöитöм либö ньöбöм вылö босьтöм кредитлысь юкöн вештöм вылö  компенсацияöн социальнöй мынтöмъяс сетан механизм (водзö – мынтöмъяс).

2. Семьялысь интересъяс петкöдлö верöс, кодлöн нимсянь кредитнöй организациякöд кырымалöма кредит кузя сёрнитчöм, либö öтка бать либö мам (водзö – гражданин).

3. Мынтöмъяссö босьтны вермöны граждана, кодъяс кырымалісны 2009 во июль 1 лунысь эз сёрöнджык кредитнöй организациякöд кредит кузя сёрнитчöм сы могысь, медым босьтны сьöм Коми Республикаса мутасын оланін стрöитöм либö ньöбöм вылö (водзö – кредит), кодъяс сулалöны кредит босьтігöн учётын да кодъясöс 2005 вося март 1 лунöдз урчитöм пöрадок серти лыддьöны олан условиеяс бурмöдны нуждайтчысьясöн, либö кодъясöс  лыддьöны 2005 вося март 1 лун бöрын Россия Федерацияса оланін кодекслöн 51 статьяöн урчитöм подув кузя социальнöя медалöм сёрнитчöм кузя сетöм олан жыръясын нуждайтчысьясöн, да кодъясöс босьтöма учётö, кыдзи социальнöя медалöм сёрнитчöм серти сетöм олан жыръясын нуждайтчысьясöн, либö кодъяс сулалöны "Оланін стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 статьяса 1 пункт серти олан условиеяс бурмöдöм могысь оланін стрöитöм либö ньöбöм вылö субсидияяс (социальнöй мынтöмъяс) босьтöм вылö учётын 2008 во январ 1 лунсянь 2009 вося июль 1 лунöдз кадколастö мöд кага либö водзö лоысь челядьöс чужтігöн (пи, ныв пыдди босьтігöн).
Та дырйи мынтöмсö вермöны сетны сэки, кор мынтöмсö босьтны кöсйысь гражданинлöн тöлысся шöр чöжöсыс (либö гражданинлöн да мукöд йöзлöн, кодъяслысь чöжöссö босьтісны тöд вылö кредит ыдждасö индігöн, да кодъясöс кредит кузя сёрнитчöмын пасйöма созаёмщикъясöн (водзö – созаёмщикъяс), лоö 30 сюрс шайтысь оз унджык.

Тöлысся шöр чöжöсыс индыссьö гражданинлы (созаёмщикъяслы) кредит сетан ыдждасö индöм кузя кредитнöй организациялöн методика серти гражданинöн (созаёмщикъясöн) чöжöс йылысь сетöм юöръяс подув вылын.

Тайö Пöрадок сертиыс мынтöмсö босьтны гражданин вермö öтпыр.

Гражданалы, кодъяс босьтісны мынтöмъяс тайö Пöрадок серти, Коми Республикаса республиканскöй бюджет тшöт весьтö олан условиеяс бурмöдöм могысь государствосянь мöд нога отсöг оз сетсьы (оланін стрöитöм либö ньöбöм вылö кредит босьтöмкöд йитчöм рöскод юкöн компенсируйтöмöн социальнöй мынтöм кындзи).

4. Мынтöмсö сетöны татшöм условиеяс пыдди пуктöмöн:

1) гозъя костын гöтрасьöм йылысь гижöма гражданалысь оланног пасъян органъясын (öтка батьлы либö мамлы мынтöм сетöмысь кындзи);
2) эм кредит кузя уджйöз;

3) абу кредит да сы серти прöчентъяс кузя нюжöдöм уджйöз;

4) государствосянь регистрируйтöма олан жырсö ас киын кутан эмбур право вылö либö эм законодательстволöн корöмъяс серти оланін пайöн стрöитöмын (инвестируйтöмын) участвуйтöм йылысь кырымалöм да пасйöм сёрнитчöм;
5) гражданин эз босьтлы Коми Республикаса республиканскöй бюджет тшöт весьтö оланін стрöитöм либö ньöбöм вылö государствосянь мöд нога отсöг (оланін стрöитöм либö ньöбöм вылö кредит босьтöмкöд йитчöм рöскод юкöн компенсируйтöмöн социальнöй мынтöм кындзи).
5. Мынтöмсö босьтöм вылö гражданин сетö Коми Республикаса экономика сöвмöдан министерствоö (водзö – Министерство) 2009 вося июль 1 лунысь оз сёрöнджык татшöм документъяс:

1) мынтöм корöм йылысь шыöдчöм тайö Пöрадоклöн 1 содтöдын индöм форма серти;

2) шыöдчысьöс эскöдысь документ копия (став лист боксö), оригинал петкöдлöмöн, либö кутшöмöс эскöдöма тöлысьлöн медводдза лунысь абу водзджык, кор вöлі сетöма мынтöм корöм йылысь шыöдчöмсö, эскöдан кадпас нотариальнöя индöмöн;

3) гöтрасьöм йылысь эскöдан гижöд копия оригинал петкöдлöмöн либö кутшöмöс эскöдöма тöлысьлöн медводдза лунысь абу водзджык, кор вöлі сетöма мынтöм корöм йылысь шыöдчöмсö, эскöдан кадпас нотариальнöя индöмöн (öтка батьлы либö мамлы мынтöм сетöм кындзи);

4) челядьлöн чужöм йылысь эскöдан гижöд копияяс (либö кагаöс (челядьöс) пи, ныв пыдди босьтöмсö эскöдысь документ копияяс) оригинал сетöмöн либö кутшöмöс эскöдöма тöлысьлöн медводдза  лунысь абу водзджык, кор вöлі сетöма мынтöм корöм йылысь шыöдчöмсö, эскöдан кадпас нотариальнöя индöмöн;

5) семьяö пырысьяс йылысь да займитöм олан жыр йылысь справка;

6) кредит сетысь кредитнöй организациясянь справка гражданинлöн (созаёмщикъяслöн) чöжöс мында йылысь, мый босьтöма тöд вылö  гражданинлы (созаёмщикъяслы) сетöм кредит ыджда индігöн;
7) олан жыр ньöбöм-вузалöм кузя сёрнитчöмлöн копия, мый кырымалöма урчитöм пöрадок серти (асшöр оланін стрöитігöн олан жыр ньöбöм-вузалöм кузя сёрнитчöмлысь копия сетны оз ков);

8) олан жыр вылö ас киын кутан эмбур право государственнöя регистрируйтöм йылысь эскöдан гижöд копия либö оланін пайын стрöитöмын (инвестируйтöмын) участвуйтöм йылысь законодательстволöн корöмъяс серти кырымалöм да регистрируйтöм сёрнитчöм копия (асшöр оланін стрöитысьяс оз сетны);

9) Коми Республика мутасын оланін стрöитöм либö ньöбöм вылö сьöм босьтöм могысь кырымалöм кредит кузя сёрнитчöмлöн копия;
10) документ, кутшöм эскöдö урчитöм пöрадок серти гражданинöс, кыдзи олан условиеяс бурмöдöмын нуждайтчысьöс, 2005 вося март 1 лунöдз учётö либö Россия Федерацияса оланін кодекслöн 51 статьяöн индöм подув серти 2005 вося март 1 лун бöрын гражданаöс, кыдзи социальнöя медалöм сёрнитчöм кузя сетöм олан жыръясын нуждайтчысьясöс учётö, либö "Оланін стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 статьяса 1 пункт серти олан условиеяс бурмöдöм могысь оланін стрöитöм либö ньöбöм вылö субсидияяс (социальнöй мынтöмъяс) босьтöм вылö учётö сувтöдöмсö; 

11) кредитнöй организациясянь шыöдчöмсö сетан тöлысьлöн 1 лун кежлö кредит кузя уджйöз мында йылысь справка. Кредит сетысь кредитнöй организация сетö кö закладнöйяс кузя правосö организациялы, коді нуöдö рефинансирование да уджалö закладнöйясöн (водзö – ипотечнöй организация), справкасö сетö ипотечнöй организация;

12) кредитнöй организациясянь тöлысьлöн, кор сетöма шыöдчöмсö, 1 лун кежлö кредит да сы кузя прöчентъяс серти просрочитöм уджйöз абутöм йылысь справка. Кредит сетысь кредитнöй организация сетö кö закладнöйяс кузя правосö ипотечнöй организациялы, справкасö сетö ипотечнöй организация.

6. Министерство босьтö мынтöмъяс сетöм йылысь шыöдчöмъяс да пасйö мынтöмъяс босьтны кöсйысь гражданалысь шыöдчöмъяссö регистрируйтан журналын (водзö – регистрируйтан журнал), шыöдчöмлы дорвыв номер сетöмöн. Регистрируйтан журналсö колö вурыштны, дорвывтны да эскöдны Министерстволöн печатьöн.
7. Быд гражданин вылö, коді сетіс мынтöм корöм йылысь шыöдчöм, лöсьöдсьö учётнöй делö, кöні колö лоны тайö Пöрадоклöн 5 пунктын индöм став документыслы.

8. Учётнöй делöлы сетсьö номер, мый лöсялö регистрируйтан журналын дорвыв номерлы.

9. Гражданинöн, коді кöсйö босьтны мынтöмсö, сетöм документъяслысь тайö Пöрадоклöн корöмъяслы лöсялöмсö видлалö Коми Республикаса республиканскöй бюджетысь социальнöй мынтöмъяс босьтöм вылö шыöдчöм сетысь гражданалысь документъяс видлалöм кузя комиссия, мый лöсьöдöма Министерство бердын (водзö – Комиссия).

10. Комиссия видлалö гражданаöн сетöм документъяссö регистрируйтан журналын налысь шыöдчöмъяссö пасъялан пöрадок серти.

11. Сетöм документъяс видлалöм бöрын Комиссия сетö гражданинлы мынтöмсö сетны позянлун (позьтöмлун) йылысь да гражданинлы сетöм мынтöм ыджда йылысь кывкöртöд. Комиссиялысь кывкöртöдсö оформитöны сёрнигижöдöн.

Министерство Комиссиялöн кывкöртöд подув вылын лöсьöдö гражданинлы мынтöм сетны позянлун (позьтöмлун) йылысь решение.
12. Гражданинлы мынтöмсö сетöмын öткажитöм йылысь решениеыс примитсьö, эм кö татшöмторъясысь öти:
1) абу пыдди пуктöма тайö Пöрадоклöн 4 пунктын индöм условиеяс;

2) тайö Пöрадоклöн 5 пунктын индöм документъяссö сетö морт, кодлöн абу тайö Пöрадок серти мынтöмсö босьтöм вылö правоыс;

3)  сетöма тайö Пöрадоклöн 5 пунктын индöм документъяссö индöм кадколаст торкöмöн;

4) сетöма тайö Пöрадоклöн 5 пунктын индöм документъяслысь пакетсö абу тырвыйö;

5) эмöсь сетöм документъясын абу стöч юöръяс.

13. Мынтöм сетны позянлун (позьтöмлун) йылысь решение лöсьöдан лунсянь дас уджалан лун чöжöн Министерство мöдöдö гражданинлы сы серти решение лöсьöдöм йылысь гижöда юöр.
14. Министерство лöсьöдö гражданалысь список, кодъяс серти лöсьöдöма мынтöм сетöм йылысь решение (водзö – список), мынтöм сетöм йылысь гражданалысь шыöдчöмъяссö регистрируйтан журналын пасъялан пöрадок серти.

15. Мынтöмъяссö сетöмыс вöчсьö öнія финансöвöй во вылö Коми Республикаса республиканскöй бюджетлöн средствоясысь, мый артыштöма тайö могъяс вылö "2008 – 2012 вояс вылö "Оланін" торъя мога республиканскöй уджтас йылысь" Коми Республикаса Оланпас серти списокын индöм гражданалöн öчередь серти, гражданаöн сетöм кредит кузя уджйöз мында йылысь справка да кредит да сы серти прöчентъяс кузя нюжöдöм уджйöз абутöм йылысь справка подув вылын (водзö – справкаяс).

16. Гражданин сетö Министерствоö справкаяссö Министерстволысь гижöда корöм сылы мöдöдан лунсянь куим тöлысьысь оз сёрöнджык.
Справкаяссö лöсьöдöны тöлысьлöн 1 лун серти, да гражданин сетö найöс Министерствоö тöлысьлöн, кор найöс сетісны, 10 лунысь оз сёрöнджык.

17. Гражданинлы сетöм мынтöм мындасö арталöны татшöм формула серти:

В=С*Н*К,

кöні:

В – мынтöм мындаыс;

С – оланін öтувъя плöщадь öти квадратнöй метрлöн шöр рыночнöй доныс кварталын, мый вöлі водзджык кварталысь, кор вöлі сетöм мынтöм мында йылысь решениеыс, мый босьтісны тöд вылö мынтöм ыдждасö индігöн;

Н – öти чужöм (пи, ныв пыдди босьтöм) кага вылö рöштшöтын 18 квадратнöй метр оланін öтувъя плöщадьлöн социальнöй норма;
К – челядь лыд, кодъяс чужисны (босьтісны пи, ныв пыдди) 2008 во январ 1 лунсянь 2009 во июль 1 лунöдз кадколастö.

18. Мынтöмлöн мындаыс оз вермы лоны ыджыдджык кредит кузя уджйöзысь, мый тöдмавсьö кредит кузя уджйöз ыджда йылысь справка серти.

19. Гражданинöн справкаяс сетан лунсянь дас уджалан лун чöжöн Министерство лöсьöдö сетöм мынтöм ыджда йылысь решение да гижöдöн юöртö гражданинöс сы серти лöсьöдöм решение йылысь.

Тайö Пöрадоклöн 16 пунктöн индöм кадколастö гражданин оз кö сет справкаяс, Министерство лöсьöдö öчередь серти водзö локтысь гражданинлы сетöм мынтöмсö сетöм йылысь решение.

Тайö Пöрадоклöн 16 пунктöн индöм кадколастö гражданин оз кö сет справкаяс, тайö оз ло подулöн, медым киритны гражданинöс тайö Пöрадоклöн 14 пунктын индöм списокысь.

Эм кö кредит да сы серти прöчентъяс кузя нюжöдöм уджйöз, Министерство лöсьöдö мынтöм сетны öткажитöм йылысь решение да дас уджалан лун чöжöн гижöдöн юöртö гражданинлы сы серти лöсьöдöм решение йылысь.
20. Гражданалы, кодъяс серти лöсьöдöма сетöм мынтöм ыджда йылысь решение, мынтöмсö сетöны наöн справкаяс сетан öчередьын пöрадок серти.

21. Сэки, кор Министерство лöсьöдіс сетöм мынтöм ыджда йылысь решение гражданин серти, кодлöн кредит кузя сёрнитчöмын индöма кредит кадысь водз вештöм вылö дзескöдöмъяс, тайö гражданинлы мынтöмсö сетöны индöм дзескöдöмлöн кадколаст помасьöм да сыöн справкаяс сетöм бöрын.

Та дырйи сэки, кор мынтöм мындаыс, мый колö вöлі сетны гражданинлы, кодöс индöма тайö пунктлöн медводдза абзацын, ыджыдджык кредит кузя уджйöз мындаысь, Министерство лöсьöдö тайö Пöрадоклöн 18 пункт серти сетöм мынтöм ыджда йылысь решение.

22. Мынтöмсö сетöны сійöс гражданинлöн ссуднöй тшöт вылö вуджöдöмöн, мый восьтöма сылы кредит сетысь кредитнöй организацияын мынтöм сетöм йылысь шыöдчöмын индöм банковскöй реквизитъяс серти.
Сэки, кор кредит сетысь кредитнöй организация сетö закладнöйяс кузя правосö ипотечнöй организацияö, мынтöмсö вуджöдöны татшöм ипотечнöй организациялöн тшöт вылö мынтöм сетöм йылысь шыöдчöмын индöм банковскöй реквизитъяс серти.
23. Мынтöмъяс сетöм вылö рöскодсö Коми Республикаса сьöм овмöс министерство могмöдö сьöмöн Министерствоöс Коми Республикаса республиканскöй бюджетлöн öтувъя бюджетнöй роспись да Коми Республикаса республиканскöй бюджетлöн кассöвöй план серти, бюджетнöй обязательствояслöн урчитöм лимит мында.

24. Министерстволöн лицевöй тшöт вылысь, мый восьтöма Коми Республикаса сьöм овмöс министерствоын, Коми Республикалöн республиканскöй бюджетса сьöмсö гражданалöн ссуднöй тшöтъяс вылö (ипотечнöй организацияяслöн тшöтъяс вылö) вуджöдöны рöскод мынтöм да мынтöмъяслысь мындасö рöштшöт вылö тайö Пöрадок дорö 2 содтöдын индöм форма серти Министерстволöн заявкаяс подув вылын.

25. Сэки, кор петкöдчас, мый мынтöмнас вöдитчöмаöсь абу торъя могöн, мынтöм став сьöмыс бöр сетсьö Коми Республикаса республиканскöй бюджетö.

Семьяяслы (öтка батьлы либö мамлы) 2008 во январ 1 лунсянь
 заводитöмöн мöд кага да да водзö лоысь челядьöс чужтігöн
 (пи, ныв пыдди босьтігöн) оланін стрöитöм либö ньöбöм вылö 
босьтöм кредитлысь юкöн вештöм вылö  компенсацияöн 
социальнöй мынтöмъяс сетан пöрадок дорö

1 содтöд

Коми Республикаса экономика сöвмöдан министерствоö 

                                                              гражданинсянь__________________________________, 

                                                      (ним, вич, ов)

                                                                коді олö татшöм инпас серти:______________________

                                                                _______________________________________________, 

______________ серияа _______________ №-а паспорт,

                                                                сетöма_________________________________________.

(коді да кор сетіс документсö)

                                                                Чужан кадпас___________ ВМП___________________.

                                        РПФ страхöвöй эскöдан гижöдлöн номер

                                                            (военнослужащöйяслы – мортлöн эскöданпас номер)

______________________________________________.

                                                                Йитöд кутан телефонъяс_________________________.

                                                                                                          (уджалан, гортса, мобильнöй)
Социальнöй мынтöм корöм йылысь

ШЫÖДЧÖМ
_______________ кага чужöм (пи, ныв пыдди босьтöм) вöсна кора сетны меным 

         (мöд, коймöд,…)

компенсацияöн социальнöй мынтöм кредит юкöн вештöм вылö, мый босьті ме Коми Республикаса мутасын оланін стрöитöм либö ньöбöм вылö, _________________________________  ________________ "__________"    лунся кредит кузя
(кредитнöй организациялöн ним)

 №-а кредит кузя сёрнитчöм серти   _____________ кадколаст вылö.

Социальнöй мынтöмсö кора мöдöдны ________________________ №-а ссуднöй 

                                                                (тшöт номер)

тшöт/ипотечнöй организациялöн тшöт вылö, мый восьтöма ____________________________

(коланасö визьнитны)
_______________________________________________________________________________________________.
                     (кредитнöй организациялöн ним) 
Тайö шыöдчöм дорö пукта татшöм документъяс:

1) шыöдчысьöс эскöдысь документ копия (став лист боксö);

2) гöтрасьöм йылысь эскöдан гижöд копия; 
3) челядьлöн чужöм йылысь эскöдан гижöд копияяс (либö кагаöс (челядьöс) пи, ныв пыдди босьтöмсö эскöдысь документ копияяс);

4) семьяö пырысьяс йылысь да олан жыр йылысь справка;

5) кредит сетысь кредитнöй организациясянь гражданинлöн (созаёмщикъяслöн) чöжöс ыджда йылысь, мый босьтöма тöд вылö  гражданинлы (созаёмщикъяслы) сетöм кредит ыджда индігöн, справка;

6) олан жыр ньöбöм-вузалöм кузя сёрнитчöмлöн копия, мый кырымалöма урчитöм пöрадок серти (ас оланін стрöитігöн олан жыр ньöбöм-вузалöм кузя сёрнитчöмлысь копия сетны оз ков);

7) олан жырсö ас киын кутан эмбур право государствосянь регистрируйтöм йылысь эскöдан гижöд копия либö оланін пайын стрöитöмын (инвестируйтöмын) участвуйтöм йылысь законодательстволöн корöмъяс серти кырымалöм да регистрируйтöм сёрнитчöм копия (ас керка стрöитысьяс оз сетны);

8) Коми Республика мутасын оланін стрöитöм либö ньöбöм вылö сьöм босьтöм могысь кырымалöм кредит кузя сёрнитчöмлöн копия;

9) документ, кутшöм эскöдö урчитöм пöрадок серти гражданинöс, кыдзи олан условиеяс бурмöдöмын нуждайтчысьöс, 2005 вося март 1 лунöдз учётö либö Россия Федерацияса оланін кодекслöн 51 статьяöн индöм подув серти 2005 вося март 1 лун бöрын гражданаöс, кыдзи социальнöя медалöм кузя сёрнитчöмъяс серти сетан олан жыръясын нуждайтчысьясöс учётö, либö "Оланін стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 1 статьяса 1 пункт серти олан условиеяс бурмöдöм могысь оланін стрöитöм либö ньöбöм вылö субсидияяс (социальнöй мынтöмъяс) босьтöм вылö учётö сувтöдöмсö; 

10) кредит кузя уджйöз мында йылысь справка;
11) кредит да сы кузя прöчентъяс серти нюжöдöм уджйöз абутöм йылысь справка. 
Шыöдчöмсö лöсьöдан кадпас 200__ во ______________ "____" лун.

                           _______________________       ________________________ 

      (кырымпас)                                                    (кырымпассö гöгöрвоöдöм)

Семьяяслы (öтка батьлы либö мамлы) 2008 во январ 1 лунсянь заводитöмöн мöд кага да да водзö лоысь челядьöс чужтігöн (пи, ныв пыдди босьтігöн) оланін стрöитöм либö ньöбöм вылö кредитнöй организацияясын гражданаöн босьтöм кредит юкöн вештöм вылö компенсацияöн социальнöй мынтöм сетан пöрадокöн, мый вынсьöдöма Коми Республикаса Правительстволöн 2008 во июль 24 лунся 199 №-а шуöмöн, тöдмаси.

200__ во ______________ "____" лун.

                       _________________________       ________________________ 

(кырымпас)                                                         (кырымпассö гöгöрвоöдöм)

                                                                                                                                               Семьяяслы (öтка батьлы либö мамлы) 2008 во январ 1 лунсянь
 заводитöмöн мöд кага да да водзö лоысь челядьöс чужтігöн
 (пи, ныв пыдди босьтігöн) оланін стрöитöм либö ньöбöм вылö 
босьтöм кредитлысь юкöн вештöм вылö  компенсацияöн 
социальнöй мынтöмъяс сетан пöрадок дорö

2 содтöд

Семьяяслы (öтка батьлы либö мамлы) 2008 во январ 1 лунсянь
заводитöмöн мöд кага да да водзö лоысь челядьöс чужтігöн
 (пи, ныв пыдди босьтігöн)оланін стрöитöм либö ньöбöм вылö кредитнöй организацияясын гражданаöн босьтöм 
кредитъяс кузя прöчентъяс мынтöм вылö рöскод юкöн вештöм вылö компенсацияöн социальнöй мынтöмъяс мында

